
RESUMO

O envellecemento da poboacion ¢ un dos maiores triunfos da humanidade
e tamén un dos nosos maiores desafios. Ao entrar no século XXI, o envellece-
mento a escala mundial impodn, a todos os paises, maiores esixencias politicas,
economicas, sociais, educativas e culturais.

Neste artigo recéllese o novo paradigma na vellez, que considera as per-
soas maiores participantes activas dunha sociedade que integra o envellecemento,
e que considera as citadas persoas, contribuintes activos e beneficiarios do desen-
volvemento. Este paradigma esta baseado no concepto de Educacion Permanente
e no de Envellecemento Activo.

Tamén se pon de manifesto que o lecer e a saude, aspectos considerados e
integrados na educacion permanente, son unha realidade dindmica que contribiie ao
benestar e a unha adaptacion positiva aos cambios que suceden na etapa da vellez.
Preséntase un repertorio de actividades de lecer dirixidas a persoas maiores, facen-
do unha mencion especial a sua dimension solidaria, referida a vivencia social en
termos de entrega, cooperacion, axuda desinteresada a outros e participacion social.

PALABRAS CLAVE

Envellecemento activo, educacion permanente, lecer, saude e benestar.
1. AS PERSOAS MAIORES HOXE: ALGUNS ASPECTOS A TER
EN CONTA

Ser maior, a comezos do século XXI, supdn envellecer nunha sociedade de
cambios acelerados e inesperados, alguns dos cales afectan directamente ao suxei-
to maior e ao modelo relacional no que a persoa maior pensou que ia envellecer.

Cando os ancians de hoxe eran pequenos, os cambios eran lentos, espera-
dos e dabanse no ambito mais proximo. Agora os cambios son rapidos, inespera-

dos e afectan ao local e ao universal. As persoas maiores non se atopan moitas
veces cos recursos necesarios para se adaptaren a situacions que supoiien novos
valores e novas maneiras de ver a realidade.

Alglns aspectos que marcan o mundo dos maiores, na sociedade actual,

son os seguintes:

* En primeiro lugar, destaca o aumento cuantitativo das persoas
maiores de 65 anos e, dentro deste sector, o relativo aos maiores de
80 anos, que compoiien o “envellecemento do envellecemento”
(este grupo de persoas é susceptible dunha maior dependencia). E
como se se socializase o ser maior. A vellez xa non ¢ patrimonio
duns poucos: moitos, cada vez mais, alcanzan idades moi avanza-
das. Cuns minimos coidados ¢ doado ser maior e a gran maioria
espérao e deséxao, como se reflicte na Taboa 1.

Taboa 1
Evolucion da poboacion maior. Esparia 1900 -2050
Anos Total Espaiia 65 e mais 80 e mais
Absoluto Absoluto % Absoluto %
1900 18.618.086 967.754 5,2 115.365 0,6
1910 19.995.686 1.105.569 5,5 132.615 0,7
1920 21.389.842 1.216.693 5,7 143.014 0,7
1930 23.677.794 1.440.739 6,1 177.113 0,7
1940 25.877.971 1.690.388 6,5 222.498 0,9
1950 27.976.755 2.022.523 7,2 272.478 1,0
1960 30.528.539 2.505.165 8,2 368.975 1,2
1970 34.040.657 3.290.673 9,7 523.656 1,5
1981 37.683.363 4.236.724 11,2 725.131 1,9
1991 38.872.268 5.370.252 13,8 1.147.868 3,0
2000 40.499.790 6.842.143 16,9 1.545.994 3,8
2010 42.359.314 7.577.036 17,9 2.205.449 5,2
2020 43.378.337 8.622.336 19,9 2.471.835 5,7
2030 43.369.945 10.406.389 24,0 2.820.780 6,5
2040 42.744.320 12.443.311 29,1 3.389.895 7,9
2050 41.199.961 12.819.889 31,1 4.141.449 10,1
* De 1900 a 2000 os datos son reais; de 2010 a 2050 tratase de proxeccions;
dende 1970 a poboacion € de dereito.

Fonte: Instituto Nacional de Estatistica

* Destaca, asi mesmo, a alta porcentaxe de mulleres en relacion aos
homes. Esta chegada masiva de mulleres ao colectivo de persoas
maiores arrastra unha serie de aspectos que ¢ necesario sinalar. A
grande maioria destas mulleres realizaron o seu proxecto vital no
ambito familiar e cumpriron un secular papel social de “coidado-
ras” de pais, sogros, maridos, fillos e familiares. Chegaron a ida-
des avanzadas con poucos recursos economicos e carentes de
redes sociais. Realizaronse no ambito privado e elas, que foron o
alicerce natural de moitos durante longos periodos da sua vida,
atopanse agora con que os seus fillos estan lonxe e non poden
apoiarse neles.

* Qutro trazo significativo das persoas maiores hoxe ¢ a siia maior
autonomia persoal. Este aspecto € froito da dispersion familiar que
a nosa sociedade industrial leva consigo, dos diversos modelos de
familias: patriarcal, nuclear, monoparental, etc., que neste momen-
to conviven, € dos mellores niveis econdmicos dos xubilados. Esta
conquista de maiores niveis de autonomia maniféstase, entre outros
aspectos significativos, nos seguintes:

1. Nun envellecer mais lento e con mais satde.

2. En empregar moito tempo gozando do lecer individual e
colectivo.

3. E en pasar os seus ultimos anos independentes da vida dos
fillos.

Este ultimo aspecto esta a marcar novas tendencias nos modelos de ser
maior porque moitos fixeron realidade o slogan “envellecer na casa”, que € un
dos eixes das politicas dirixidas a maiores continuando coa dinamica cotia, visi-
tando os fillos, saindo con amigos e tendo un amplo programa de actividades
(isto foi unha novidade na vida das persoas maiores de final do século XX: a
conquista do tempo libre e permanecer coa parella nos propios domicilios ou
saber vivir sos).

Por iso, podemos dicir que moitas persoas maiores alcanzaron mais auto-
nomia persoal, acumularon recursos para a sua independencia econdémica, incor-
poraronse a redes sociais e de apoio mutuo, organizaron o seu tempo libre e deci-
diron seguir vivindo na stia casa, en comunicacion cos seus fillos, pero indepen-
dentes deles.

Esta situacion social das persoas maiores no Estado espafiol non ¢ tinica
nin representa a totalidade do colectivo. Hai, ainda, un importante nimero que
envellece con grandes dificultades. Uns porque non tefien familia, outros apenas

dispofien de recursos economicos, algiins non accederon a rede de servizos
sociais, moitos aseguran que a compaiiia ¢ a soidade e case todos van notando que
as suas forzas diminuen e que a satide cada dia os acompafia menos (quizais tamén
debido a que se acelera o proceso de envellecemento pola falta de habitos sauda-
bles nesta etapa da vida).

Queremos sinalar, asi mesmo, que ao falarmos de persoas maiores nos
referimos a un colectivo amplo de persoas que asume os matices que aparecen nos
distintos termos cos que son nomeados: xubilados, pensionistas, ancians, vellos,
terceira idade, avos, adultos maiores, persoas maiores.

Non todos comparten os mesmos problemas nin a mesma situacion. Neste
colectivo, como en calquera outro grupo humano, reprodiicense as diferenzas
estruturais e as estratificacions da sociedade na que se esta inserto.

Taboa 2

Aspectos fundamentais para planificar o noso traballo con
persoas maiores
1. Unha vision bio-psicosocial da vellez
2. Os maiores hoxe tefien pasado, presente e futuro
3. A vellez ¢ un proceso e envellécese en relacion cun ambito
4. Ao facerse maior hai moito que cambia e moito que
permanece:
- Tefien perdas e diminucions
- Tefien ganancias e aumentos

Estes breves apuntamentos lévannos a establecer a necesidade da inter-
vencidn coas persoas maiores dende unha vision interdisciplinar, xa que se rom-
peron alguns principios que antes eran validos para atender este colectivo, entre os
que sinalamos os seguintes:

1. Ser vello non ¢ igual a ser enfermo, dependente, falto de produtivi-
dade (este paradigma quedou desfasado).

2. A xubilacion non € igual a vellez.

3. As persoas maiores son un colectivo diferenciado entre si.

4. A intervencion € tanto sanitaria como social.

Chegou o momento de instaurar un novo paradigma que considere as per-
soas maiores participantes activos dunha sociedade que integra o envellecemento
e que considera as devanditas persoas contribuintes activos e beneficiarios do
desenvolvemento.

Este paradigma asume un enfoque interxeracional que recofiece a impor-
tancia das relacions familiares e a axuda que se ofrecen entre si os membros e as
xeracions nunha familia. Fortalece a idea de “unha sociedade para todas as idades”
(lema do Ano Internacional das Persoas Maiores das Nacions Unidas, 1999).
Tamén se desafia a perspectiva tradicional de que a aprendizaxe ¢ cuestion de
nenos e mozos, o traballo é cuestion de adultos e a xubilacidn é cuestion da vellez.
O novo paradigma, baseado no concepto de Educacion Permanente e no Informe
de Jacques Delors, reclama programas que apoien e potencien a aprendizaxe en
todas as idades e lle permitan & xente entrar ou sair do mercado laboral para asu-
mir papeis de coidadores en distintas épocas da stia vida. Este enfoque defende a
harmonia entre as xeracions e proporcionalles mais seguridade aos maiores.

Os catro piares da educacion para o século XXI (Informe de Jacques
Delors) son:

APRENDER A APRENDER A APRENDER A APRENDER
CONECER | ACTUAR | VIVIRXUNTOS [ ASER

Educacion continua

O ENVELLECEMENTO FREASE:

e Permanecendo activo e facendo actividades

¢ Estando informado e en formacidén permanente

¢ Promovendo a convivencia e a integracion social
o Participando activa, critica e creativamente

2. SAUDE E ESTADO DE BENESTAR NAS PERSOAS MAIORES

Tres feitos clave impulsaron o desenvolvemento da saude e benestar nas
persoas maiores: dun lado, a democratizacion da vida politico-social espariola,
que a través da Constitucion espanola (1978) promoveu o estado de benestar € o
desenvolvemento de politicas de benestar social (facendo fincapé este no incre-
mento da calidade de vida de grupos necesitados). Un superficial repaso do arti-
culado da nosa Constitucion pon de manifesto principios e preceptos que falan de
aspectos educativos, sanitarios, socioculturais, entre outros, que impulsaron en
Espafia o desenvolvemento de programas socioeducativos.

Art. 14:

Art. 23.1:

Art. 27:
Art. 41:

Art. 43.3:

Art. 44.1:

Art. 45.1:

Art. 50:

Art. 51.2:

Os espafiois son iguais ante a lei, sen que poida prevalecer
discriminacion ningunha por razoén de nacemento, raza, sexo,
relixion, opinion ou calquera outra condicion ou circunstan-
cia persoal ou social.

Os cidadans tefien dereito a participaren nos asuntos publicos.
Todos tefien dereito 4 educacion.

Os poderes publicos manteran un réxime publico de seguri-
dade social para todos os cidadans que garantan a asistencia
e prestacions sociais suficientes ante situacions de necesida-
de, especialmente en caso de desemprego.

Os poderes publicos fomentaran a educacion sanitaria, a edu-
cacion fisica e o deporte. Asi mesmo, facilitaran a axeitada
utilizacion do lecer.

Os poderes publicos promoveran e tutelaran o acceso a cul-
tura, 4 que todos tefien dereito.

Todos tefien dereito a gozar dun medio ambiente axeitado para
o desenvolvemento da persoa, asi como o deber de conservalo.
Os poderes publicos garanten, mediante pensions axeitadas e
periodicamente actualizadas, a suficiencia econdmica aos
cidadans durante a terceira idade. Asi mesmo, e con indepen-
dencia das obrigas familiares, promoveran o seu benestar
mediante un sistema de servizos sociais que atenderan os seus
problemas especificos de satude, vivenda, cultura e lecer.

Os poderes publicos promoveran a informacién e a educa-
cion dos consumidores e usuarios, fomentaran as stias orga-
nizacidns e oiran estas nas cuestions que lles poidan afectar
a aqueles nos termos que a lei estableza.

En segundo lugar, a definicion do concepto de saude establecida pola
Organizacion Mundial da Saude (1946) como o “total benestar fisico, psicoloxico
e social do individuo” determina que os indicadores de saude habituais ligados 4
enfermidade e 4 morte —a morbilidade e a mortalidade— non expresen, en toda a
sua extension, a satide. Non se trata s6 de vivir mais, sen6on mellor. Requirense
outras condiciéns e indicadores psicoldxicos, sociais e ambientais 4 hora de esta-
blecer a saide dunha comunidade ou dun grupo social (Blanco, 1985; Perea
Quesada, 2004). Iso repercute en que a propia OMS trate dende entdn, en multi-
ples foros e documentos, de resaltar a importancia do desenvolvemento de medi-
das relacionadas co concepto actual de satde, que contribuen ao progreso da cali-
dade de vida dos cidadans dende unha perspectiva multidimensional.

En terceiro lugar, temos que citar a achega das duas Asembleas Mundiais
do Envellecemento celebradas en Viena (1982) e Madrid (2002), respectivamente.

Na [ Asemblea Mundial do Envellecemento recofiécese, por pri-
meira vez, a dimension educativa na vellez ¢ a importancia do
desenvolvemento da educacidn para a saide co obxectivo de obter
unha mellor calidade de vida; elaborouse o Plan de Accion
Internacional sobre o Envellecemento (tamén chamado Plan de
Viena), no que se recollen as 62 Recomendacions especificas para
a accion, que se formularon atendendo as distintas esferas de preo-
cupacion das persoas de idade: satde e nutricion (1-17); proteccion
dos consumidores ancidns (18); vivenda e medio (19-24); familia
(25-29); benestar social (30-35); seguridade do ingreso e emprego
(36-43); e educacion (44-62) (Limoén, 2002). Estas recomendacions
serviron de eixes para as politicas dirixidas &s persoas maiores nas
duas ultimas décadas. Sinalan a necesidade dunha educacion
social, non s na terceira idade, sendn en todas as idades da vida.

Figura 1

Modalidades principais na accion educativa na terceira idade

1y 1! 1!

1 2 3
Actuacion baseada en Mellorar a situacion das Actuacion encamifiada a
medidas preventivas para | persoas xa xubiladas dende | educar a sociedade en
a preparacion 4 xubilacion | @accion cultural e social relacion cos senescentes

1l Asemblea Mundial do Envellecemento: Plan de Madrid (2002).
En abril de 2002 celebrouse en Madrid a II Asemblea Mundial
sobre o Envellecemento, dedicada ao exame xeral dos resultados da
I Asemblea Mundial ¢ &4 aprobacion dun plan revisado ¢ dunha
estratexia a longo prazo sobre o envellecemento no contexto de
“unha sociedade para todas as idades”.

Na parte principal do Plan de Accién revisado establécense tres
orientacions prioritarias que tefien por obxecto guiar a formulacion

de politicas cara a un obxectivo concreto: lograr durante toda a vida
e en toda a sociedade o axuste social, cultural € econdomico a un
mundo que envellece. A Orientacion Prioritaria I estd dedicada ao
“fomento da saude e benestar na vellez”.
A continuacién presentamos as tres orientacions e as cuestions formula-
das, en cada unha delas, na asemblea e que son obxectivo prioritario das politicas
dirixidas 4s persoas maiores nestes anos.

* Orientacion prioritaria I: “As persoas de idade e o desenvolvemento”

CUESTION 1:

CUESTION 2:

CUESTION 3:

CUESTION 4:

CUESTION 5:
CUESTION 6:
CUESTION 7:

CUESTION &:

Participacion activa na sociedade e no
desenvolvemento.

O emprego e o envellecemento da forza
de traballo.

Desenvolvemento rural, migracion e
urbanizacion.

Acceso ao coniecemento, a educacion e a
capacitacion.

Solidariedade interxeracional.
Erradicacion da pobreza.

Seguridade dos ingresos, proteccion
social e prevencion da pobreza.

Situacions de emerxencia.

» Orientacion prioritaria II: “O fomento da saude e o benestar na

vellez”

CUESTION 1:

CUESTION 2:

CUESTION 3:
CUESTION 4:

CUESTION 5:

CUESTION 6:

O fomento da saude e o benestar durante
toda a vida.

Acceso universal e equitativo aos servi-
zos de atencion 4 satde.

As persoas maiores ¢ o VIH/SIDA.

Capacitacion dos provedores de servizos
de saude e dos profesionais da satude.

Necesidades relacionadas coa saude
mental das persoas maiores.

As persoas maiores e as discapacidades.

* Orientacion prioritaria IlI: “Creacion dun ambito propicio e

favorable”
CUESTION 1: A vivenda e as condicions de vida.
CUESTION 2: Asistencia e apoio as persoas que prestan
asistencia.
CUESTION 3: Abandono, maltrato e violencia.
CUESTION 4: Imaxes do envellecemento.

3. ENVELLECEMENTO ACTIVO/SAUDABLE

O termo envellecemento activo foi adoptado pola Organizacion Mundial
da Satde (OMYS) a finais do século XX, coa intencién de transmitir unha mensa-
xe mais completa que a de “envellecemento saudable” e de recofiecer os factores
e ambitos, ademais da mera atencion sanitaria que afectan a como envellecen
individuos e poboacions. Esta expresion foi proposta pola OMS e aceptada polos
paises participantes na Il Asemblea Mundial do Envellecemento celebrada en
Madrid (2002).

Para lograr que o envellecemento sexa unha experiencia positiva, unha
vida mais longa debe ir acompafiada de oportunidades continuas de saude, parti-
cipacion e seguridade. A OMS utiliza o termo “envellecemento activo” para
expresar o proceso polo que podemos conseguir este obxectivo. E dicir, o enve-
llecemento activo é o proceso polo cal se optimizan as oportunidades de saude,
participacion e seguridade, co fin de mellorar a calidade de vida a medida que as
persoas envellecen.

Este permitelles as persoas realizar o seu potencial de benestar fisico,
social e mental ao longo do seu curso vital e participar na sociedade de acordo
coas suas necesidades, desexos e capacidades, mentres que lles proporciona pro-
teccion, seguridade e coidados adecuados cando necesitan asistencia.

O termo activo fai referencia a unha participacion continua nas cuestions
sociais, econémicas, culturais, espirituais, civicas... As persoas maiores que se
retiran do traballo e as que estan enfermas ou viven en situacion de discapacidade
poden seguir sendo contribuidores activos para as suas familias, semellantes,
comunidades e nacidns. O envellecemento activo trata de ampliar a esperanza de
vida sa e a calidade de vida para todas as persoas a medida que envellecen, mesmo
para as que estan enfermas e discapacitadas e necesitan asistencia.

O envellecemento activo depende dunha diversidade de influencias ou
“determinantes” que rodean &s persoas, as familias, os grupos e as nacions. Na
Figura 2 recollemos os factores que ocasionan o envellecemento activo sinalados

Revista Galega do Ensino — Ano 14 — Nim. 48 — Marzo 2006



68 M? Rosario Limén Mendizdbal / Gonzalo Berzosa Zaballos

pola OMS e que foron achegados para a sua reflexion e debate na Asemblea
Mundial de Madrid (2002).

Nun marco de envellecemento activo, as politicas e os programas que pro-
moven as conexions da satide mental e social son tan importantes como os que
melloran as condicions da saude fisica.

Figura 2
Os determinantes do envellecemento activo

Xénero
Factores sociais Factores do medio fisico
Educacion, alfabetizacion, dereitos Ambitos urbanos e rurais, vivenda,
humanos, apoio social, prevencion prevencion de lesions
da violencia e o abuso
Factores persoais Os determinantes do Factores econémicos
Bioloxi - . Ingresos, traballo,
ioloxia e xenética, envellecemento activo iy ol
. ., proteccion socia
capacidade de adaptacion
Factores condutuais
Sanidade e servizos sociais Actividade fisica, alimentacion sa,
Promocion da satde, prevencion de abandono do tabaquismo, control dos
enfermidades, coidados a longo prazo, problemas causados polo alcohol, uso
atencion primaria incorrecto da medicacion
Cultura

Fonte: Boletin sobre o envellecemento, 4-5, 2001

Manter a autonomia e a independencia a medida que se envellece ¢ un
obxectivo primordial tanto para os individuos coma para os responsables politicos.
A formulacion do envellecemento activo baséase no recofiecemento dos dereitos
humanos das persoas maiores ¢ nos Principios das Nacions Unidas de: indepen-
dencia, participacion, dignidade, asistencia e realizacion dos propios desexos
(Figura 3). Substitie a planificacion estratéxica dende unha formulacion “basea-
da nas necesidades”, que asume que as persoas maiores son obxectos pasivos, a
outra “baseada nos dereitos”, que reconece os dereitos das persoas maiores a
igualdade de oportunidades e de trato en todos os aspectos da vida a medida que
envellecen. Asi mesmo, avala a stia responsabilidade para exercer a stia participa-
cion no proceso politico e noutros aspectos da vida comunitaria.

Figura 3
Marco politico para o envellecemento activo

Principios das Naciéns Unidas
para as Persoas Maiores

Determinantes do
envellecemento activo

Independencia
Coidados

Piares das politicas para a accion:

Produtividade

Saude e
independencia

Participacion Proteccion Dignidade

Autorrealizacion

Fonte: Boletin sobre o envellecemento, 4-5, 2001

Cando a satide, o mercado de traballo, o emprego e as politicas educativas
e sanitarias apoien o envellecemento activo, potencialmente habera:

* Menos mortes prematuras nas etapas mais produtivas da vida.

* Menos discapacidades relacionadas con enfermidades cronicas na
ancianidade.

* Mais persoas que gocen dunha calidade de vida positiva a medida
que vaian envellecendo. Mais persoas que participen activamente
nos ambitos sociais, culturais, econémicos e politicos da sociedade
en traballos remunerados e sen remunerar € na vida doméstica,
familiar e comunitaria.

* Menos gastos relacionados cos tratamentos médicos e a atencion
sanitaria.

As politicas e os programas do envellecemento activo recofiecen a nece-
sidade de fomentar e equilibrar a responsabilidade persoal (no coidado da propia
saude), os ambitos axeitados para as persoas de idade e a solidariedade interxera-
cional. As persoas e as familias necesitan planificar a idade avanzada e preparar-
se para ela, e levar a cabo esforzos persoais para adoptar practicas de saude posi-
tivas e persoais en todas as etapas da vida. Ao mesmo tempo, fan falta ambitos
favorables para “facer que as decisions saudables sexan decisions faciles”.

4. ALGUNS ELEMENTOS QUE CONTRIBUEN A CALIDADE DE
VIDA NA VELLEZ

Unha das poboacions obxectivo do estado do benestar son as persoas
maiores. Calquera que sexa a ideoloxia dominante, nun estado democratico
moderno, as persoas maiores conforman un grupo de idade protexido.
Independentemente de calquera estereotipo en torno a vellez (Pérez Serrano 2004;
Fernandez Ballesteros, 1992), as accions —sanitarias, econdémicas psicosociais e
educativas— que se emprenden co fin de atender a este grupo de idade, tefien como
obxectivo global o incremento da calidade de vida das persoas maiores (Plan
Xerontoloxico, 1993; Informe 2002, IMSERSO).

Sen entrar a afondar sobre o concepto de calidade de vida, podemos sina-
lar que a calidade de vida en persoas maiores ten un perfil especifico no que non
intervefien factores propios doutros grupos de idade, por exemplo, referidos ao tra-
ballo ¢ onde aparecen outros que tefien que ver, por exemplo, co mantemento de
habilidades funcionais ou de autocoidado.

A calidade de vida é un concepto multidimensional, como sinala
Fernandez Ballesteros (1996, p. 16) “la vida es ontologicamente multidimensio-
nal y su calidad habra de serlo también”. Iso implica que deberan considerarse
factores persoais (a satde, a autonomia, a satisfaccion), asi como factores socio-
ambientais (as redes de apoio, os servizos sociais, etc.). A Figura 4 representa a
imbricacion que tefien os factores persoais e socioambientais; asi, a saude, que ¢
un factor persoal, por exemplo, estd intimamente asociada cos servizos de saude
e sociais, ou tamén as relacions sociais dunha persoa (dependente das suas habi-
lidades interpersoais) estaran en intima dependencia do apoio social brindado
polo medio.

Tamén se verificou que a realizacion de actividades de lecer, directa ou
indirectamente, ten impactos positivos sobre a saude fisica, mental e social da per-
soa. Silvia Martinez Rodriguez, profesora do Programa “Ocio Cultural
Universitario”, que se desenvolve na Universidade de Deusto dende o ano 1993,
sinala nunha investigacion (Martinez, 2002, p. 141) levada a cabo con alumnos
que participan neste programa que “el ocio es una experiencia cuyo disfrute inci-
de en el desarrollo personal ademas de reportar otras ventajas no solo a la per-
sona, sino también a la sociedad en su conjunto”. Neste mesmo sentido, manifés-
tase Cuenca Cabeza (2004, p. 296) ao sinalar na stia obra Pedagogia del ocio:
modelos y propuestas que a persoa maior con intensa participacion en lecer ten
menor risco de enfermidade, maior apertura e capacidade de servizo e menor posi-
bilidade de conflitividade. Economicamente, a participacion en lecer reduciria o
gasto publico en enfermidades, medicinas e atencions, ao tempo que potenciaria o

desenvolvemento dun grupo de poboacion solidaria, que poderia exercer a sua
accion nos aspectos diversos e beneficiosos para a comunidade.

Figura 4
Multidimensionalidade da calidade de vida: Factores persoais e socioambientais
SAUDE
FACTORES
CULTURAIS APOIO
SOCIAL
HABILIDADES ACTIVIDADES
FUNCIONAIS LECER
CALIDADE DO CONDICIONS

ECONOMICAS

AMBIENTE
RELACIONS SATISFACCION
SOCIAIS
[——1 DIMENSIONS PERSOAIS SERVIZOS DE SAUDE

E SOCIAIS

1 DIMENSIONS SOCIO-AMBIENTAIS

Fonte: Fernandez-Ballesteros, 1992

O estudo sobre os beneficios que lle reporta o lecer 4 persoa ¢ algo que
interesou e interesa aos investigadores de multiples disciplinas e ramas do saber
como a psicoloxia, a socioloxia, a medicina, a pedagoxia, etc. Recollemos, neste
apartado, a tipoloxia desenvolvida por Beard e Ragher en 1980, que indica os
beneficios ou propiedades que ten sobre a persoa, € especialmente sobre a persoa
maior, a realizacion de actividades de lecer (Martinez, 2002, p. 31):

» Propiedades psicoloxicas: sentimento de liberdade, diversion, per-
tenza e cambio.

» Propiedades de tipo educativo: progreso intelectual e adquisicion de
cofiecementos.

» Propiedades de tipo social: relacions gratificantes con outras persoas.

* Propiedades relativas ao relax: descanso do cansazo e reducion do
estrés.

* Propiedades fisioloxicas: forma fisica, satide, control do peso, benestar.

» Propiedades estéticas: acceso a ambitos pracenteiros e 4 beleza do
medio.

4.1. Repertorio de actividades que lles permiten aos maio-
res gozar do lecer

Calquera que sexa o plano no que a persoa maior realice actividades de
lecer, estas deben cumprir, polo menos, as seguintes caracteristicas:

e Ser libremente elixidas.

» Responder aos verdadeiros intereses da persoa.

» Ser regulares e sistematicas.
» Ser de indole tal, que ao facelas, a persoa se sinta 1til e os demais

a consideren valiosa.

* Que a sua realizacion produza agrado a persoa.

 Ser realizadas nun medio que implique relacions con outros, co fin

de que dean oportunidade de practicar relacions sociais.

Tendo presentes estas caracteristicas xerais, suxerimos algunhas activi-
dades recreativas, afectivas, sociais, de servizo aos demais, de pasatempo, fisi-
co-deportivas... que poden ser realizadas en centros para maiores, centros de dia,
centros culturais, aulas de terceira idade, centros-residencias, universidades
populares, asociacions... (Estas actividades non se excluen entre si, todas son
importantes). A variedade de experiencias de lecer proporcionalle un grande
enriquecemento a persoa maior. O educador debe ser consciente de que a diver-
sidade de tipos de practica de lecer favorece actitudes de apertura e curiosidade

cara a elas.

Actividades que poden realizar as persoas maiores:

ACTIVIDADES DE
DESENVOLVEMENTO FISICO

Ximnasia, ioga, tai-chi
Expresion corporal
Relaxacion

Paseos, marchas, campismo

ACTIVIDADES DEPORTIVAS

Natacion, pesca, bicicleta
Golf, minigolf, tenis, pelota
Billar, ping-pong

ACTIVIDADES TURISTICAS

Excursions
Intercambios, congresos
Balnearios, capeas

ACTIVIDADES FORMATIVO-
CULTURAIS

Conferencias, tertulias,
grupos de debate
Aprendizaxe de novas
tecnoloxias

cine, teatro, video, lectura
Exposicions, museos, feiras
Programas universitarios para
maiores

ACTIVIDADES DE DINAMICA
OCUPACIONAL

Debuxo, pintura, ceramica
Grupo coral, rondalla
Macrameé, cesteria, gravado

ACTIVIDADES DE MEMORIA
COLECTIVA

Historia viva
Tradiciéns, reconstrucions
Refrans, costumes, contos

ACTIVIDADES RECREATIVAS

Bingo

Xogos de cartas, domino
Xadrez, damas, parchis
Coleccionismo

ACTIVIDADES AO AIRE LIBRE

Petanca, birlos, ra
Tanguilla, tuta, caliche
Xogos de gymkhana

ACTIVIDADES SOCIAIS E
CONVIVENCIAIS

Baile, festas, disfraces
Comidas, merendas,
entroido

ACTIVIDADES DE PARTICIPACION

Consellos de maiores

Campafias municipais, plenos

CIDADA Centros culturais, civicos

Visitas a enfermos, impedidos
Servizo de axuda a domicilio
Colectivos marxinados

ACTIVIDADES DE VOLUNTARIADO
SOCIAL

Tramitacion de documentos
Informacién e asesoramento
Homenaxes, axudas

ACTIVIDADES DE AXUDA MUTUA
(ASOCIATIVAS)

5. O VOLUNTARIADO: UNHA EXPERIENCIA DE PARTICIPA-
CION SOCIAL E DE LECER SOLIDARIO

“El ocio es una experiencia que no solo se realiza a través

de vivencias ludicas, creativas o festivas, sino también

en vivencias solidarias”

(Cuenca, 2005)

5.1. O voluntariado: unha oportunidade para as persoas
maiores

Hoxe, mais que nunca, todos necesitamos que institucions, grupos ou per-
soas nos axuden nalgiin momento das nosas vidas. A sociedade ¢ cada dia mais
complexa e o noso benestar depende da dispoiiibilidade, do acceso e do goce dos
recursos sociais, culturais e sanitarios que nos rodean.

O voluntariado tamén ¢é un recurso da nosa sociedade porque a través das
stias organizacions se posibilita a solidariedade e a participacion de moitos cida-
dans, que entregan o seu tempo libre para axudar aos que demandan atencién e
apoio porque se senten marxinados, ben sexa por viviren esquecidos dos seus
seres queridos ou porque non puideron manter vinculos e relacions sociais. Por

is0, o voluntariado € un recurso no que todos podemos participar e do que todos
nos podemos beneficiar.

Pero a solidariedade xa non ¢ s6 unha actividade caritativa e de boa von-
tade. A participacion tampouco ¢ meramente unha actividade individual e espon-
tanea. A solidariedade e a participacion exprésanse a través de diversas organiza-
cions e desenvolvense mediante programas que requiren equipos de traballo cua-
lificados con obxectivos a curto e medio prazo.

Todos sabemos que as persoas maiores viven, por sorte, moitos anos
(Tdaboa 1) e envellecen con mais saude, con mais autonomia, con mais recursos
persoais e sociais, pero as veces tamén con algins problemas derivados do seu
tempo libre, de sentirse apartados da vida social e das suas posibilidades de
seguir sendo utiles.

Apuntarse ao voluntariado pode ser unha solucién aos sentimentos de
inutilidade, a actitude pasiva e aos desanimos e pequenas depresions. A persoa
maior pode desempenar un papel importante no voluntariado porque ten expe-
riencia, dispon de tempo libre e todo o que faga polos demais vaina beneficiar
a ela.

O voluntariado é bo porque beneficia a satide fisica e psiquica das perso-
as maiores, xa que posibilita que permanezan activas, que aumenten as stas rela-
cions sociais, que descubran novos estimulos e que realicen proxectos que obrigan
a sair dun mesmo.

Non esquezamos que cando as persoas se fan maiores deben reorganizar
o seu plan de vida e trazar novos obxectivos. O voluntariado ¢ unha oportuni-
dade para conseguilo. Ao axudar como voluntarios a solucionar necesidades dos
demais, séntense utiles e séntense mellor. Ademais, organizan parte do seu
tempo libre e reciben da sociedade o recofiecemento por seren maiores solida-
rios e activos.

5.2. A accion voluntaria: un campo para a participacion
social

O voluntario moderno estd relacionado co desenvolvemento persoal e
social das nosas comunidades. E un campo privilexiado de actuacion na comuni-
dade, en concreto, dende duas perspectivas:

 para impulsar a participacion dos cidadans
e para fomentar valores e visions alternativas.

A través da accion voluntaria posibilitase a participacion, que € a base da
nosa sociedade democratica, e fanse realidade os valores e as actitudes de dispo-
fibilidade, entrega e solidariedade co outro, o cidadan mais necesitado.

Voluntariado e solidariedade son duas caras da mesma moeda, que se
resumen na participacion social. Participar —tomar parte— no desenvolvemento
social podese facer dende distintas plataformas sociais, politicas, relixiosas e cul-
turais. O voluntariado participa dun xeito especial, porque trata de dar respostas as
demandas que tanto individuos como grupos presentan en areas socioasistenciais,
socioecondmicas e socioculturais:

* unhas veces, complementando a accion dos poderes publicos nesas
mesmas areas;

* outras, atendendo persoas ou grupos que non son acollidos na rede
de servizos sociais;

* descubrindo necesidades sociais que deben ser atendidas pola
sociedade.

A accidn voluntaria fundaméntase na idea de que todos somos “socios” da
mesma sociedade e, polo tanto, debemos ter as mesmas oportunidades para prota-
gonizar as nosas vidas en liberdade e igualdade.

Ademais de razéns humanitarias que xeran sentimentos altruistas, ten
razons sociopoliticas baseadas nunha conciencia solidaria ante a marxinacion de
grupos a causa da propia estrutura social na que todos estamos inmersos.

5.3. A accion voluntaria: unha actividade para as persoas
maiores

A accion voluntaria ten hoxe o norte posto no desenvolvemento da comu-
nidade, e o seu horizonte ¢ moi amplo: a mellora da calidade de vida, tanto de
quen realiza o voluntariado coma do que o recibe.

As persoas que se fan maiores saben que a sociedade estd marcada pola
aceleracion do cambio e pola complexidade da sua estrutura social. Saben tamén
que todos somos obxecto e suxeito de multiples necesidades que non podemos
satisfacer por n6s mesmos. Moitos problemas individuais convertéronse en pro-
blemas sociais e requiren, para a siia solucion, unha intervencion vertebrada por
parte de institucions e organizacions.

Isto supon deixar de ver as necesidades sociais dende unha optica de pro-
blema e desaxuste individual porque nos levaria a unha accidén exclusivamente
asistencial, cargada moitas veces de beneficencia e paternalismo, onde a boa von-
tade e a accion individual tefien sentido.

O voluntariado moderno mira a realidade dende unha nova dptica, dende
a que entende que os problemas individuais son a maioria das veces problemas de
grupos, de colectivos, de comunidades que sofren os desaxustes da dinamica do

cambio social. Esta vision da realidade social que da sentido ao voluntariado
require modos especificos de intervir, entre os que sinalamos:

* partir dunha analise da realidade social

* planificar as actividades

* adecuar os recursos

* organizar equipos formando constantemente os voluntarios.

Este enfoque pode ser de utilidade para as persoas maiores dado que,
unha vez xubiladas ou sen grandes demandas na vida cotid familiar porque os
fillos xa abandonaron o fogar, obrigaos a pofier en practica un método de traballo
en equipo que posibilite confianza, didlogo e comunicacion cos demais volunta-
rios para planificar actividades que, unha vez realizadas, fomentan o sentimento
de utilidade.

Seguindo as teorias de autores que aseguran que non se pode axudar os
demais se se fan as cousas por eles, a idea clave do voluntariado é axudar para
posibilitar a autonomia do beneficiario na medida do posible. Esta dindmica
devolvelles aos voluntarios un sentimento de benestar ao recibir do outro o reco-
fiecemento ¢ a valoracion que aumenta a autoestima persoal. Dar e recibir € un
proceso que se experimenta cando un se compromete solidariamente.

5.4. Definicion de voluntariado

Enténdese por voluntariado o conxunto de actividades de interese xeral,
desenvolvidas por persoas fisicas, sempre que estas non se realicen en virtude
dunha relacion laboral, funcionarial, mercantil ou calquera outra retribuida e
retina os seguintes requisitos:

* que tefian caracter altruista e solidario

* que a sua realizacion sexa libre

* que se leven a cabo sen contraprestacion econdémica
* que se desenvolvan a través de organizacions.

E voluntario o que ademais dos seus propios deberes profesionais ¢ de
estatutos, de modo continuo, desinteresado e responsable dedica parte do seu
tempo, non a prol de si mesmo nin dos asociados, senén a prol dos demais ou de
intereses sociais colectivos, segundo un proxecto que non se esgota na interven-
cion mesma (a diferenza da beneficencia), sendn que tende a erradicar ou modifi-
car as causas da necesidade ou marxinacion social (Tavazza, 1999).

5.4.1. CARACTERISTICAS FUNDAMENTAIS DO VOLUNTARIADO MODERNO

* Comprométese libremente
» Non espera recompensa econdmica

* Desenvolve unha actividade solidaria e social

O seu traballo como voluntario non € a siia ocupacion laboral habitual

* Participa en reunions e actua en equipo, dentro dunha organizacion

» Respecta os que dirixen a sta actividade

* Asiste a cursos de formacion para estar ao dia

* A sua decision provén dun proceso de sensibilizacion e concien-
ciacion.

5.4.2. TRES ASPECTOS QUE DEFINEN A PERSOA MAIOR VOLUNTARIA

1. Require ser unha persoa sensibilizada, mentalizada no social.
Sensibilizada, non s6 sensible que chora e sofre e padece a nivel de
sentimentos. Sensibilizada supon unha captacion distinta do feno-
meno social, ¢ dicir, captase a desigualdade social, éntrase nas cau-
sas que orixinan o fendmeno e transcéndese o fenomeno para ato-
par as causas.

2. Nace dunha certa analise da realidade que leva a ter conciencia das
causas que estan a conformar a dinamica social. E a reflexion das
causas sociais a que determina a toma de conciencia solidaria.

3. O seu compromiso é o froito dos dous aspectos anteriores que o
levan 4 accion solidaria.

Podemos resumir os tres aspectos sinalados do seguinte xeito:
- 1°: a mentalizacion, o que a persoa maior sente
- 2° a concienciacion, o que a persoa maior pensa
- 3° 0 compromiso, 0 que a persoa maior quere facer.

5.4.3. FASES PARA IMPLANTAR UN PROGRAMA DE VOLUNTARIADO CON
PERSOAS MAIORES

1. Captacion de voluntarios: - Informacion
- Difusion
2. Capacitacion do voluntario: - Motivacion, formacion para a accion

- Técnicas de traballo e accion grupal

3. Organizacion: - Seleccidn e priorizacion de areas
- Formacion de equipos, planificacion
- Distribucion de funcidns

4. Seguimento: - Avaliacion continuada
- Reaxuste de actividades.

Esquema xeral para planificar o voluntariado:

Que se vai facer (natureza da actividade)

Para que se vai facer (descricion dos obxectivos)

Canto se vai facer (descricion das metas que se queren cubrir)
Como o imos facer (descricion dos métodos)

Onde o imos facer (situacion das actividades)

Cando se vai facer (calendario das actividades)

Que vai conseguir (descricion dos recursos)

Con quen se vai facer (numero de voluntarios: formacion e activi-
dades que realizaran).

6. O EQUIPO: UN LUGAR DE ENCONTRO E DE MOTIVACION

A accion voluntaria € un TRABALLO EN EQUIPO que ten tres dimen-
sions que afectan directamente &s persoas maiores:

a.
b.

Dimension produtiva dunha actividade que beneficia a outros.
Dimension social que beneficia as persoas maiores cambiando a
imaxe de retirados a presentes.

Dimension persoal aumentando a sua autoestima coa experiencia de
seguir sendo utiles.

O traballo en equipo fomenta a convivencia, palia o sentimento de soida-
de, aumenta estimulos e consolida redes ¢ relacidns sociais.

6.1. Pasos para desenvolver grupos de traballo con persoas

maiores

a.
b.

Traballar en equipo formando grupos operativos e consolidados.
O equipo ten que ter unhas tarefas de rendemento, para iso:
 todos deben estar informados
» ¢ importante que o grupo poida opinar
* que a accion naza despois dun didlogo comun
* que todos participen da avaliacion e revision.
Asi mesmo, o equipo ten que ter unhas tarefas de mantemento e
cohesion:
» fomentar a solidariedade
» fomentar a aceptacion mutua
 disponer de tempo de lecer e diversion compartido
 dispofier dun lugar comun onde se relacionar.
Realizar tarefas que sexan gratificantes para o equipo e utiles para
os beneficiarios ¢ para a comunidade; para iso compre:

e ter moi clara a finalidade, os obxectivos
 dispofier dunha organizacion e distribucion de funcions
* estar vinculado cos responsables do programa.
e. Potenciar a comunicacion entre:
* 0 equipo
* con outros grupos
* cos responsables dos programas
* coa institucion que os avala
* cos beneficiarios e grupos que traballan.

f. Realizar accidns concretas e inmediatas onde todo o equipo tefia
unha tarefa para sentir que a actividade ¢ de todos. Hai que conse-
guir tamén que os propios beneficiarios sexan axentes e non pacien-
tes do programa que se lles ofrece.

Deste xeito, o equipo serd un medio e un instrumento na motivacion dos
voluntarios e unha estimulacion eficaz para a propia accion voluntaria. Canto mais
implicado se sinta o voluntario na tarefa que realiza, mais motivado se sentira e
mais eficaz sera a accion voluntaria. Nada motiva mdis que o traballo ben feito e
valorado por outros.

6.2. A formacion do voluntario

En canto a formacion do voluntariado, estamos a falar dun proceso de
transformacion no que os voluntarios, co seu grupo de accion, van dialogando coa
realidade, van aprendendo dela, e van sistematizando os seus cofiecementos, 0s
seus habitos de traballo e as stias habilidades. Significa, polo tanto, unha revision
e unha transformacion das propias actitudes. A formacién serd o espazo no que,
grazas a reflexion sobre a accidn, as stias motivacions iniciais vaian crecendo cara
a un modo de ser, cara a un xeito diferente de ver a vida, cara a unha busca mais
solida de mellora da calidade de vida, dunha transformacion da sociedade.

Polo tanto, falar de formacion € referirse a transformacion do voluntaria-
do nos seus modos de facer:

1. no seu “saber facer” (os seus habitos e habilidades)
2. no seu “saber” (os seus coflecementos, a siia informacion)
3. no seu “ser” (as stas actitudes, o seu crecemento persoal).

As finalidades da formacion son as seguintes:

a. Formacion do cofiecemento (saber), que o voluntario coneza:
* A estrutura social, os problemas e desigualdades
* O lugar da accion voluntaria no seu contexto
* A institucién ou asociacion a que pertence

* Os campos e actividades nos que pode ofrecer o seu tempo e a
sua persoa

* O colectivo especifico no que prestard o seu servizo.
b. Formacion das habilidades (saber facer), que o voluntario:

* Adquira habitos de participacion

* Posua instrumentos apropiados de traballo

* Programe a accion interactuando con outros

 Participe na programacion das actividades da asociacion

* Adquira habitos de dinamizacion e animacion da comunidade.
c. Formacion de actitudes (ser), que o voluntario:

* Posutia unha conciencia critica da sociedade

» Afonde e creza nunhas motivacions para a acciéon voluntaria

* Madure o seu sentido de gratuidade

* Mantefia un talante participativo e colaborador na nosa sociedade

» Reforce actitudes positivas cara a outros colectivos.

O voluntario formado abrirda novos campos para novas participacions e
para a formulacion de novos e ineludibles obxectivos da organizacion. O volunta-
rio debe ter unha formacion integral, ¢ dicir, que o capacite para o desenvolve-
mento da sta tarefa, que o nutra de recursos e habilidades sociais, que lle posibi-
lite traballar en equipo e que lle resulte gratificante persoalmente.

7. PROGRAMAS PARA FOMENTAR O VOLUNTARIADO CON
PERSOAS MAIORES

7.1. Programa para sensibilizar

Obxectivo:

Concienciar os maiores sobre a importancia de colaborar en accions de
voluntariado como instrumento para conseguir unha sociedade mais solidaria e
mais participativa.

Actividades:

» Desenvolver campaiias de informacidn en asociacions e centros de
maiores

» Elaborar e difundir folletos en barrios, asociacions vecifiais € insti-
tucions

 Solicitar a colaboracion gratuita dos medios de informacion para
manter un contacto permanente coas persoas maiores creando ima-
xes positivas das accions do voluntariado.

7.2. Programa para promover

Obxectivo:

Apoiar as organizacions e grupos de voluntariado para que dispofian
dunha serie de recursos que lles posibilite desenvolver con eficacia as tarefas que
programaron.

Actividades:

+ Crear un teléfono de informacion (LINA SOLIDARIA) para aco-
ller ofertas de axuda e canalizalas nas distintas organizacions do
ambito.

e Manter un arquivo permanente (BANCO DE DATOS) de iniciativas
¢ ofertas de tempo libre dos que desexan axudar a outros.

» Elaborar un material didactico (LECTURA SOLIDARIA) que con-
tribia 4 formacion permanente do voluntariado (metodoloxias de
intervencion, relacion de axuda, desenvolvemento de equipos,
escoita activa, planificacion de obxectivos, avaliacion).

7.3. Programa para consolidar

Obxectivo:
Ofertar unha formacidn permanente que consolide e potencie as experien-
cias de voluntariado.
Actividades
 Cursos basicos: dirixidos a todas aquelas persoas que xa son volun-
tarias para reflexionar sobre o concepto de voluntariado social hoxe
e sobre 0s requisitos necesarios para os distintos programas.
* Formacion especifica: dirixida a responsables coordinadores, ani-
madores con experiencia.
* Curso de motivacion: para que o voluntario siga activo e compro-
metido.
 Talleres practicos: Para capacitar en aspectos especificos, temas
concretos, que respondan as diversas actividades que se realizan.

8. A MOTIVACION DAS PERSOAS MAIORES PARA SEREN
VOLUNTARIAS

A motivacion € o fondo psiquico, impulsor, que sostén a forza da acciéon e
sinala a sua direccion.

A motivacion ¢ algo parecido a motor. A un coche cun motor que non fun-
ciona, podeselle empurrar:

* pero pode non arrancar
» pode ser o incentivo que acenda o motor.
Incentivo: ¢ o estimulo que dende fora move ou excita a desexar facer
determinada cousa.

A) MOTIVACIONS ORIENTADAS CARA AOS DEMAIS (ALTRUISTAS)

Solidariedade co que lles pasa a outras persoas

Desexo de participar en tarefas colectivas

Influencias relixiosas ou politicas

Identificacion cos obxectivos dunha organizacion
Experiencias persoais ou contactos con outros voluntarios

M N

B) MOTIVACIONS ORIENTADAS CARA A UN (DESENVOLVEMENTO

PERSOAL)
1. Ocupacion do tempo libre
2. Necesidade de pertencer a un grupo
3. Sentimento de utilidade
4. Aprendizaxe de teorias e técnicas novas
5. Superacion da soidade

9. ESQUEMA MODELO DUN CURSO DE FORMACION

Nos encontros de formacion hai que reflexionar sobre tres aspectos fun-
damentais para os programas de voluntariado das persoas maiores:
1. ;Que achegan as persoas maiores voluntarias a sociedade?
2. ;Que beneficios reciben as persoas maiores que son voluntarias?
3. ;Que poden facer as persoas maiores que queiran ser voluntarias?

9.1. Obxectivo xeral

MOTIVAR a persoas ¢ grupos para que se comprometan en tarefas de
voluntariado social.
OBXECTIVOS ESPECIFICOS:
* INFORMAR sobre os beneficios que lles supon ser voluntarios
* CAPACITAR en habilidades sociais para actuar nos diversos programas
* ADESTRAR en técnicas de control e motivacion persoal
* ENSINAR a planificar en equipo con obxectivos comuns
* APRENDER a avaliar os programas que se realizan.

Ao rematar o encontro, os asistentes deberan ser capaces de:
» Ter definidas as accions que realizan os voluntarios na organizacion
 Estar capacitados para traballar con grupos
» Estar motivados para actuar en equipo
» Ter definidas as tarefas nas que poden colaborar.

9.2. Metodoloxia

Respondendo aos obxectivos do curso, a metodoloxia sera activa e parti-
cipativa, incorporando os asistentes nunha dindmica de diadlogo e traballo grupal.
Actividade individual
» Participaciéon en grupo
» Exercicios practicos sobre casos concretos
* Traballo en equipo
* Avaliacion continua.
As sesions desenvolveranse a través de:
» Exercicios practicos e traballo en equipo
* Roll playing.
Entregarase unha documentacion axeitada aos contidos tratados para que
os voluntarios tefian un material de consulta. A formacién serd continua para
garantir a capacitacion dos voluntarios.

9.3. Contido

1. VOLUNTARIADO NA NOSA SOCIEDADE
* ;Que ¢ ser voluntario hoxe?
* Finalidade e obxectivos
* Dereitos e deberes
2. ;POR QUE AS PERSOAS MAIORES PODEN SER VOLUNTARIAS?
* Motivos para ser solidarios e axudar a outros
* Razons para ser activo e participar na vida comunitaria
* Beneficios para o voluntariado e a sociedade
3. PRINCIPAIS HABILIDADES PARA SER VOLUNTARIO
» Comunicacion e escoita activa
* Empatia e compromiso
* Automotivacion e organizacion do tempo persoal
» Asertividade e traballo en equipo
4. OPORTUNIDADES QUE DA A IDADE
* Algunhas receitas para envellecer en positivo
 Pautas para vivir unha xubilacion util para os demais
* Actividades para manter a mente activa.

9.4. Ideas que se distribuiron en campanas de captacion

AS PERSOAS MAIORES TAMEN PODEN SER VOLUNTARIAS

O VOLUNTARIADO DAS PERSOAS MAIORES E UNHA OPORTUNI-
DADE PARA

* sentirse util

e manter a actividade

* relacionarse con grupos

* demostrar solidariedade

* participar na dinamica do contorno

O VOLUNTARIADO DAS PERSOAS MAIORES E UN RECURSO
COMUNITARIO
QUE BENEFICIA TANTO A SOCIEDADE
COMO AO VOLUNTARIO

AGORA QUE ES MAIOR, TAMEN PODES CAMBIAR AS COUSAS
A TUA VONTADE CONTA:

SE VOLUNTARIO

NON DEIXES QUE TE APARTEN
AGORA QUE ES MAIOR DEMOSTRA QUE SEGUES
SENDO UTIL AOS DEMAIS:
UNETE AO VOLUNTARIADO
E A TUA OPORTUNIDADE, SENTIRASTE MELLOR

NON CREAS QUE ES MAIOR PARA AXUDAR
A TUA EXPERIENCIA E NECESARIA

A SOLIDARIEDADE NON TEN IDADE

INFORMATE NAS ORGANIZACIONS DE VOLUNTARIADO
TRABALLARAS EN EQUIPO
FORMARANTE EN TECNICAS DE AXUDA E
SENTIRAS QUE OS DEMAIS TAMEN NECESITAN DE TI

CONTIGO SOMOS MAIS
FAI QUE A TUA XUBILACION SEXA UTIL E GRATIFICANTE

MOITAS MULLERES E MOITOS HOMES DEDICAN TEMPO A
AXUDAR A OUTROS

TI TAMEN PODES FACELO
UNETE AO VOLUNTARIADO

